
Annotatsiya: Maqolada tizimli ahamiyatga molik banklar faoliyati nazariy jihatdan o‘rganilgan. Xususan, iqgtisodchi
olimlarning mazkur masala yuzasidan bildirgan fikrlari va ilmiy tadgigotlari o‘'rganilgan Shu bilan birga, eng asosiy urg‘u
global va milliy tizimli ahamiyatga molik banklarni aniglash metodologiyasiga qaratilgan. Jumladan, AQSH, Germaniya,
Buyuk Britaniya, Yaponiya va tahliliy ma’lumotlari o‘rganilgan.

Kalit so‘zlar: tijorat banki, tizimli ahamiyatga molik banklar, global tizimli ahamiyatga molik banklar, milliy tizimli ahamiyatga
molik banklar, baholash ko‘rsatkichlari, Bazel qo‘mitasi.

Abstract: The article theoretically studies the activities of systemically important banks. In particular, the opinions and
scientific research of economists on this issue are studied. At the same time, the main emphasis is placed on the
methodology for identifying global and national systemically important banks. In particular, the experience and analytical
data of the USA, Germany, Great Britain, and Japan are studied.

Key words: commercial bank, systemically important banks, global systemically important banks, national systemically
important banks, assessment indicators, Basel Committee.

AHHOTauus: B ctatbe TeopeTudecku uccriefoBaHa AeATENHOCT cucTtemoobpasyrolmx 6aHKoB. B 4acTHOCTU, U3yyeHbl
MHEHUS U Hay4Hble UCCreAoBaHUsi 3KOHOMMUCTOB MO AaHHOMY Bompocy. [Mpy 3TOM OCHOBHOWM akLeHT Aenaetcsi Ha
METOL0SOMMN BbISIBIIEHNSI CUCTEMHO 3HAYMMbIX GaHKOB ro6anHOro M HauMoHanbHOro xapaktepa. B yactHocTh, 6bin
M3yYeH onbIT U aHanuTuyeckme aaHHble CLUA, MepmaHun, BenvkobputaHum n AnoHum.

KritoyeBble cnoBa: Kommepqecmﬁ 0aHK, CUCTEMHO 3HayuMmble OGaHKkKW, rrobanHble CUCTEMHO 3HauYuMmble OGaHKu,
HauUMOHarnbHblE CUCTEMHO 3Ha4YMMble GaHKK, MokasaTenu oueHkn, basenckum komuTerT.

KIRISH

“Tizimli ahamiyatga molik banklar” moliya-kredit sohasida moliyaviy tizimning bargarorligi va
mustahkamligi uchun alohida ahamiyatga ega bo‘lgan banklarga nisbatan qo‘llaniladigan atamadir.

Ushbu banklar shunchalik katta va muhim ahamiyatga egaki, ularda yuzaga kelishi mumkin
bo‘lgan muammolar yoki muvaffagiyatsizliklar butun mamlakatigtisodiyotiga, hatto jahon igtisodiyotiga
jiddiy ta’sir ko‘rsatishi mumkin.

Odatda tizimli ahamiyatga molik banklarning mazmuni turli mezonlarni o‘z ichiga oladi, masalan,
aktivlar hajmi, xalgaro moliya bozorlarga ta’siri, bankning boshga moliya institutlari bilan alogalari va
boshqalar. Nazorat qiluvchi organlar va xalqaro tashkilotlar ingirozlarning oldini olish va moliyaviy

barqarorlikni ta’minlash magsadida banklarning kapitali, likvidligi va risklarni boshqarishga qo‘shimcha
talablarni belgilash uchun tizimli ahamiyatga molik banklar ro‘yxatini shakllantirib boradi.

MAVZUGA OID ADABIYOTLAR TAHLILI

Tizimli ahamiyatga molik banklar shunchalik katta va muhim ahamiyatga egaki, ularning faoliyati
va holati butun moliya tizimining sog‘lomligi uchun ahamiyatli bo‘ladi. Ekspertlar va shu soha
mutaxassislari “tizimli ahamiyatga molik banklar’ ni moliyaviy tizimning barqarorligida strategik rol
o‘ynaydigan asosiy moliyaviy subyektlar sifatida garashadi. Ushbu banklar ko‘pincha moliyaviy
infratuzilmaning “ustunlari” hisoblanadi va ularning bargarorligi igtisodiyotning umumiy farovonligi
uchun muhimdir.

“Tizimli ahamiyatga molik banklar’ni aniglashga yondashuvlarni ishlab chigish magsadida Bank
nazorati bo‘yicha Bazel go‘mitasi “Global tizimli ahamiyatga molik banklar’ni aniglashiga asoslanib,
2012-yil oktyabrda “Milliy tizimli ahamiyatga molik banklar’ni aniglash bo‘yicha yondashuvlari hujjatni
chiqdi.[1] Ushbu hujjatga muvofiq, tizimli ahamiyatga molik banklarni baholashda yugorida muhokama
gilingan omillar hisobga olinadi, xalqaro (transchegaraviy) faoliyat esa bundan mustasno, chunki
Bank nazorati bo‘yicha Bazel qo‘mitasiga ko‘ra, “Milliy tizimli ahamiyatga molik banklar’ni aniglash
metodologiyasi, birinchi navbatda bankrotlikning milliy igtisodiyotga ta’sirini baholashni aks ettirishi
kerak. [2]

J.Larozyer o'z tadqgiqotlarida tizimli ahamiyatga molik yirik banklarga urg‘u berish shubhalarni
keltirib chigarishni gqayd etadi. Bugungi kunda Yevropada eng xavfli tizimli ahamiyatga molik banklar
emas, aksincha shubhali ipoteka kreditlari va suveren qarz majburiyatlari haddan tashgari ko‘p
bo‘lgan banklardir. Ingiroz ko‘rsatganidek, muammoning ildizi banklarning kattaligida emas, balki
riskli aktivlarning konsentratsiyasi, bank faoliyatining o‘zaro daxldorligi va gisqa muddatli moliya
bozorlariga haddan tashqgari garamligidadir. Odatiy o‘rtacha tizimli ahamiyatga molik bankning
birinchi darajali kapitali koeffitsiyentining 2,5% ga oshishi oz kapitalining rentabelligini uchdan
bir gismga kamaytiradi. Bu tizimli ahamiyatga molik banklar aktivlarining igtisodiy o‘sishga zarar
yetkazadigan darajada qisqarishi, ularning ragobatbardoshligining pasayishi, qo‘shilish, faoliyati
tartibga solinmagan bankka o‘tkazish tendensiyasining kuchayishi kabi jiddiy ogibatlarga olib keladi.
[3]

A.Demirguch-Kunt o‘z tadqigotlarida “tizimli bankning hajmi” va “bankning mutlag hajmi”
tushunchalarini farglash zarurligini ta’kidlaydi,[4] ya’ni, bank aktivlari bo‘yicha yirik banklar har doim
ham “tizimli ahamiyatga molik bank” bo‘lmaydi. Bir gator igtisodchi olimlar moliyaviy tashkilotlar
faoliyatining diversifikatsiya darajasini baholash zarurligini ta’kidlaydi.

S.Jou bankning diversifikatsiya darajasi va uning tizimli ahamiyati o‘rtasida bevosita bog‘liglik bor
degan xulosaga keladi, ya’ni. yaxshi diversifikatsiyalangan portfelga ega bo‘lgan kredit tashkilotlarini
ham tizimli ahamiyatga molik deb tasniflash mumkin.[5]

TADQIQOT METODOLOGIYASI

2011-yil noyabrda Bank nazorati bo‘yicha Bazel go‘mitasi “Global tizimli ahamiyatga molik
banklar’ni aniglash metodologiyasi[6] bo'yicha birinchi xalgaro hujjatni tayyorladi. Mazkur “Global
tizimli ahamiyatga molik banklar’ni aniglash metodologiyasi hujjatida 5 ta toifada 13 ta umumiy
ko‘rsatkichlar bo‘yicha navbatdagi jadvaldagi ma’lumot orqali skoring baholash olib boriladi.

1-jadval. Global tizimli ahamaiyatga molik banklarni aniglash ko‘rsatkichlari.

. . Ulushi,
6.Ne Kategoriya Indikator foizda
1. Hajm Yalpi risk 20

Moliyaviy institutlarga bo‘lgan talab 6,67
2. O‘zaro alogadorlik Moliyaviy institutlar oldidagi majburiyatlar 6,67
Chiqarilgan gimmatli qog‘ozlar 6,67

o _ To‘lovlar sohasidagi faoliyat 6,67
O raini b,OS'Sh_ , Saglash nazorati ostidagi aktivlar 6,67
3 gobiliyati/moliyaviy Q : " ozlar b arid
. infratuzilma arz va qimmatli gog‘ozlar bozorlarida 3,33
instituti anderrayting operatsiyalari
Savdo hajmi 3,33
Birjadan tashqgari hosilaviy instrumentlarning
. ) 6,67
shartli giymati
4, Murakkablik Qimmatli qog‘ozlar va sotish uchun gimmatli 6.67
gog‘ozlar savdosi ’
3-darajali aktivlar 6,67
5 Xalqaro (transchegaraviy) | Xalgaro (transchegaraviy) talablar 10
" |faoliyat Xalqaro (transchegaraviy) majburiyatlar 10

Hisoblash natijalariga ko‘ra, skoring bali aniglanadi. Yakuniy ball 130 yoki undan yuqori bo‘lgan
banklarni “Global tizimli ahamiyatga molik bank”lar sifatida aniglanadi.

“Global tizimli ahamiyatga molik banklar” ro‘yxati har yili aniglanadi. Bazel go‘mitasi davlatlarga
“Global tizimli ahamiyatga molik banklar’ni aniglash qoidalari asosida “Milliy tizimli ahamiyatga
molik banklar’ni aniglashni bir xil chastotada o‘rganishni tavsiya etadi. Bank tizimi tarkibida sezilarli
o‘zgarishlar yuz bergan taqdirda (masalan, yirik banklarning qo‘shilishi) milliy tizimli ahamiyatga molik
banklar tarkibiga tuzatishlar kiritiladi. Bank nazorati bo‘yicha Bazel qo‘mitasi hujjatida gqo‘shimcha
ko‘rsatkichlar va uning ulushini hisoblash usullari va qo‘shimcha kapital talablari ko‘rsatiimagan.
Bu masalalar muayyan yurisdiksiyaga va uning milliy bank sektoriga xos xususiyatlarni hisobga
olgan holda milliy tartibga soluvchi organlarning ixtiyorida qoldiradi. Xalgaro amaliyotda, aksariyat
mamlakatlarda milliy tizimli ahamiyatga molik banklarni aniglash usullari bank nazorati bo‘yicha Bazel
go‘mitasi hujjatlarida mustahkamlangan tamoyillarga asoslanadi. Shu bilan birga, turli mamlakatlarda
bank nazorati bo‘yicha Bazel qo‘mitasi hujjatlarida belgilangan asosiy omillarga qo‘shimcha sifatida,
go‘shimcha omillar va tartibga soluvchi organ me’yorlaridan faol foydalaniladi.

Yevropa lIttifogi moliya institutlarining tizimli ahamiyatga molikligini baholash ikki bosgichda
amalga oshiriladi. Birinchi bosqichda, migdoriy ko‘rsatkichlar asosida milliy tizimli ahamiyatga molik
banklarni avtomatik ravishda hisoblanadi, ularning tarkibiga hisoblangan ko‘rsatkich 350 bazaviy
punktdan yuqori bo‘lgan banklar kiradi.

2-jadval. Yevropa Ittifoqi tizimli ahamiyatga molik banklarni aniqlash asosiy ko‘rsatkichlari.

. . Ulushi,
Ne Kategoriya Indikator foizda
1. | Hajm Yalpi risk 25
Ichki to‘lovlar hajmi 8,33
Muhimlilik (moliyaviy institutni Yevropa Ittifoqi omonatchilarining xususiy 833
2. | o‘rnini bosish qobiliyati/ sektordagi depozitlari ’
infratuzilma) Yevropa lttifogi garz oluvchilariga xususiy
o 8,33
sektor kreditlari
Xalgaro (transchegaraviy) talablar 8,33
3 Murakkablik/ transchegaraviy Xalgaro (transchegaraviy) majburiyatlar 8,33
© | faoliyat Birjadan tashqari hosilaviy
. . e . 8,33
instrumentlarning shartli giymati
Moliyaviy institutlarga bo‘lgan talab 8,33
4. | O‘zaro alogadorlik Moliyaviy institutlar oldidagi majburiyatlar 8,33
Chigarilgan gimmatli qog‘ozlar 8,33

Ikkinchi bosgichda milliy tartibga soluvchi organlar ro‘yxatga kiritimagan boshga moliya
institutlarini tizimli ahamiyatga molikligini aniglaydi. Shu bilan birga, milliy regulyatorlarning garoriga
ko‘ra, mutlag va nisbiy ko‘rsatkichlarni o'z ichiga olgan indikatorlardan foydalaniladi. Milliy tizimli
ahamiyatga molik banklarni aniglashning ikkinchi bosqgichida Yevropa Ittifogi mamlakatlarida
boshgacha tarzda amalga oshiriladi. Quyida biz Germaniya va Buyuk Britaniya misollari yordamida
kengroq o‘rganishga harakat gilamiz.

1 va 2 jadval ma’lumotlarini tahlil gilish natijasida bank nazorati bo‘yicha Bazel go‘mitasi tomonidan
global va milliy tizimli ahamiyatga molik banklarni aniglash metodologiyalarini keltirilgan. Shu bilan
birga, davlatlar Bazel go‘mitasi tavsiyalaridan kelib chiggan holda global va milliy tizimli ahamiyatga
molik banklarni aniglaydi va ularga milliy nazorat qiluvchi organlar tomonidan go‘shimcha me’yorlar
belgilash amaliyotini qo‘llab keladi.

TAHLIL VA NATIJALAR

Germaniya Federal moliyaviy nazorat organi (BaFin) Bundesbank bilan kelishilgan holda, har vyili
gaysi tijorat banklar milliy tizimli ahamiyatga molik banklar sifatida tasniflanishi mumkinligini aniglaydi.
[7] Ikkinchi bosgichda migdoriy tahlil kengaytirilgan ko‘rsatkichlar to‘plamiga asoslanib aniglanadi.

3-jadval. Germaniyada tizimli ahamiyatga molik banklarni aniglash ko‘rsatkichlari.

Ne Kategoriya Milliy asosda shakllantirilgan indikatorlar
1. |Hajm Jami aktivlar va shartli majburiyatlar
TARGET?2 orqali ulangan bilvosita ishtirokchilar soni.
o Bankdan tashgari mijozlar uchun amalga oshirilgan ichki (milliy
Igtisodiyot uchun . . AN
ST . valyutada) to‘lov operatsiyalari hajmi.
ahamiyatli moliya C o e
2 A .., | Bankdan tashqari mijozlar uchun amalga oshirilgan ichki (milliy
instituti o‘rnini bosishi / . . . .
. . . valyutada) to‘lov operatsiyalari soni.
infratuzilmasi . . .
Germaniyada xususiy sektor depozitlari.
Germaniyada xususiy sektorga kreditlar
Chet el nobank kontragentlar tomonidan qo‘yiladigan talablar.
Xorijiy banklarning talablari.
Savdo portfelidagi derivativlardan olingan daromadlar.
3 Transchegaraviy Chet el nobank kontragentlari oldidagi majburiyatlar.
" |faoliyat Xorijiy banklar oldidagi majburiyatlar.
Savdodagi derivativ vositalar bo‘yicha majburiyatlar.
Germaniya yuridik jihatdan mustaqil bo‘lgan sho‘ba korxonalar
soni
Banklardan olingan mablag‘lar.
Germaniyadagi sug‘urta va boshga moliya institutlaridan olingan
mablag‘lar.
4. | O‘zaro alogadorlik Banklar oldidagi majburiyatlar.
Germaniyadagi banklar va boshga moliya institutlari oldidagi
majburiyatlar.
Emissiya qilingan gimmatli gog‘ozlar

100 va undan yuqori ball to'plagan barcha muassasalar milliy tizimli ahamiyatga molik banklar
sifatida tasniflanadi. Natijalar Germaniya Federal moliyaviy nazorat organi BaFin va Bundesbank
tomonidan tasdiglanadi. Ushbu bosgichda 100 balldan kam ballga ega bo‘lgan subyektlar ham
ekspert xulosasiga ko‘ra tizimli ahamiyatga molik ekanligini aniglash mumkin. Olingan ballarga ko‘ra,
banklar 4 guruhga bo'linadi, ularga Germaniya bank qonunchiligiga muvofiq 0,5 dan 2% gacha
go‘shimcha kapital go'llaniladi.

Buyuk Britaniya nazorat organi (Prudential Regulation Authority) milliy tizimli ahamiyatga molik
banklarni aniglashning ikkinchi bosgichida tashkilotning turli toifalardagi ahamiyatini baholashga

asoslangan nazorat yondashuvini go‘llaydi [8]

4-jadval. Buyuk Britaniya tizimli ahamiyatga molik banklarni aniqlash ko‘rsatkichlari.

. o
Ne | Kategoriya Indikatorlar Kategoriya |clc:;dag| ulush, %
Chakana bank depozitlari 44
1, |Chakana Chakana bank kreditlari 23
bank ishi
Chakana bank mijozlari 33
2 Korporativ Korporativ depozitlar hajmi 60
" | bank ishi Korporativ kreditlar hajmi 40
3 Banklararo Banklararo bozordagi majburiyatlar 50
" | operatsiyalar | Banklararo bozordagi aktivlar 50
CHAPS tizimi orqali o‘rtacha kunlik
. L 35
tranzaksiyalar hajmi
) BACS tizimi orqali o‘rtacha kunlik
To'lovlar, . . 15
) ) tranzaksiyalar hajmi
4. | hisob-kitoblar, - . :
. CREST tizimi orqali o‘rtacha kunlik
kliring . . 35
tranzaksiyalar hajmi
LCH tizimi orqali o‘rtacha kunlik
. - 15
tranzaksiyalar hajmi
5. qulash Boshqarilayotgan aktivlar 100
xizmati
6 Investitsion Savdodagi aktivlar 50
" | bank ishi Bozor tranzaksiyalari hajmi S0

Umumiy ball 100 dan oshgan barcha banklar milliy tizimli ahamiyatga molik banklar hisoblanadi.
Bundan tashqari, nazorat organi 100 balldan kam bo‘lgan tijorat banklarni milliy tizimli ahamiyatga
molik banklar sifatida quyidagi holatlarda belgilashi mumkin:

 agar bank o‘tgan yili milliy tizimli ahamiyatga molik banklar sifatida aniglangan hamda nazorat
organi fikriga ko‘ra, Buyuk Britaniya yoki Yevropa lttifoqgi igtisodiyoti uchun tizimli ahamiyatga molik
bo'lsa;

* agar bankning xorijdagi banki sho‘basi milliy tizimli ahamiyatga molik banklar sifatida
belgilangan bo‘lsa va uning moliyaviy barqgarorligiga ta’sir gilishi mumkin bo‘lsa.

Buyuk Britaniya nazorat organi har yili tizimli ahamiyatga molik banklarni aniglaydi va ularning
ro‘yxatini e€’lon qiladi. Masalan, 2018-yil holatiga ko‘ra,[9] 15 ta tizimli ahamiyatga molik banklar
bo'lib, ularning 6 tasi birinchi bosgichda, 9 tasi ikkinchi bosqich natijalariga ko‘ra kiritiigan. 100 bazis
punktdan kam ballga ega bo‘lgan tijorat banklar tizimli ahamiyatga molik banklar deb topilmadi.

Boshga mamlakatlarda (Yevropa lttifogidan tashgarida) milliy tizimli ahamiyatga molik banklarni
aniglash metodologiyasi ball asosida baholashni, ham migdoriy ham sifat ko‘rsatkichlari asosida
go‘shimcha baholashni birlashtirgan holda qo‘llaniladi.

Gonkongda tizimli ahamiyatga molik banklar birinchi bosgichda uchta toifada baholanadi: bank
hajmi, o‘zaro bog‘ligligi va o‘rnini bosish. Ballar giymati chegara giymatidan oshib ketgan banklar
milliy tizimli ahamiyatga molik banklar deb hisoblanadi va miqdoriy baholashdan tashgari, ular
“murakkablik” toifasidagi bir gator ko‘rsatkichlar bo‘yicha baholanadi.[10]

Yaponiyada Bank nazorati bo‘yicha Bazel go‘mitasi tomonidan tavsiya etilgan to'rtta toifadagi
ko‘rsatkichlar (hajm, o‘zaro bog'liglik, o‘rnini bosish qobiliyati/moliya instituti infratuzilmasi,
murakkabligi) orgali milliy tizimli ahamiyatga molik banklar aniglanadi. Shuningdek, ba’zi qo‘shimcha

ko‘rsatkichlar ham mavjud - masalan, “depozitlarning umumiy miqgdori 10 million iyen maksimal
kafolatlangan summadan oshadi (sug‘urtalanmagan omonatlar)”. Yaponiyada tizimli ahamiyatga
moliklikni aniglash metodologiyasi nafaqat reytingga asoslanadi, balki tizimli ahamiyatga moliklikni
baholashning boshga muhim jihatlari bilan ham to‘ldiriladi, masalan, ma’lum bozorlarda ishlash,
portfel tarkibi va sifatni baholash.[11]

Yaponiyaning yana bir 0‘ziga xos xususiyati shundaki, tizimli ahamiyatga molik banklarni aniglash
metodologiyasi faqat xalgaro faol banklarga nisbatan qo‘llaniladi, ular kamida bitta xorijiy filialga yoki
sho‘ba bankni o'z ichiga olgan banklar bo‘lishi hamda bank xolding kompaniyalari a’zolari bo‘lishi
lozim. [12]

Argentina tizimli ahamiyatga molik banklarni individual ko‘rsatkichlarning o‘ziga xos og‘irliklarini
belgilash orqali aniglanadi. Tizimli ahamiyatga molik banklarni umumiy baholashda “filiallar soni”
(15%) va “bankomatlar soni” (15%) kabi ko‘rsatkichlarga katta ahamiyat beriladi.

Amerika Qo‘shma Shtatlarda bank nazorati bo‘yicha Bazel qo‘mitasining yondashuvlari asosida
tizimli ahamiyatga molik banklarni baholash va qo‘shimcha talablarni aniglash yondashuvlarini
belgilovchi hujjat gabul gilgan. Bundan tashqari, Federal zaxira tizimi aktivlar migdori 250 milliard
dollardan ortiq bo‘lgan yirik bank xolding kompaniyalariga nisbatan qattigroq prudensial talablarni joriy
etgan. Bu yirik moliya institutining bankrotligi natijasida yuzaga kelishi mumkin bo‘lgan xatarlarning
oldini olish yoki yumshatish magsadida amalga oshiriladi. Federal zaxira tizimi shuningdek, aktivlari
100 milliard dollardan ortiq bo‘lgan bank xolding kompaniyalariga qo‘shimcha prudensial talablarni
go'yish huquqiga ega.

XULOSA VA TAKLIFLAR

Xulosa o‘rnida, tijorat banklari moliyaviy barqarorligini baholash va mamlakat iqgtisodiy
bargarorligini ta’minlash muhim masalalardan biri ekanligi barchamizga ma’lum. Shu bilan birga, yirik
banklar moliyaviy giyinchiliklar boshidan kechirishi “domino effekti” natijasida igtisodiy subyektlarning
faoliyati murakkablashuviga va igtisodiy vaziyatning taranglashuviga, bu esa salbiy ogibatlarga olib
kelishi ma’lum.

Shu bois, tizimli ahamiyatga molik banklarni aniglash, milliy va global tizimli ahamiyatga molik
banklarni belgilash va uning faoliyatini tartibga solish har ganday muammoli vaziyatlarni oldini oladi.
Barcha davlatlarning nazorat qiluvchi organlari tizimli ahamiyatga molik banklar uchun go‘shimcha
igtisodiy me’yorlar belgilashi va ular faoliyatining bargarorligini ta’minlash muhim masalalardan biri
hisoblanadi. Buning uchun doimiy ravishda xorijiy davlatlar tajribasini o‘rganib borish, shu bilan birga
bank nazorati bo‘yicha xalqaro Bazel qo‘mitasi tavsiyalarini amalga oshirib borish turli murakkab
vaziyatlarni oldini olishga xizmat qiladi.

